
Ac.nr.2224/21

GJYKATA E APELIT E KOSOVES NE PRISHTINE, né kolegjin e pérbéré nga gjyqtarét
Liridon Maloku, kryetar i kolegjit, Burim Shala dhe Naim Meholli, anétar, né céshtjen juridike
kontestimore té paditésve Gordana Millagig, Bozho Millagiq dhe Tatjana Millagiq, té gjithé nga
Banja e Pejés, Komuna e Istogut, tani me vendgéndrim né Priboj, Serbi, té cilét i pérfagéson me
autorizim avokati Osman Cucoviq nga Peja, kundér té paditurve Naser Husaj dhe Uliks (Naser)
Husaj, gé té dy nga Peja, pér anulimin e kontratés, duke vendosur lidhur me ankesén e té
paditurve té paraqitur kundér aktgjykimit té Gjykatés Themelore né Pejé C.nr.719/17 e datés
20.01,2021, né seancén e kolegjit t&¢ mbajtur me datén 11/06/2024, mori keté:

AKTVENDIM

APROVOHET si e themelté ankesa e té paditurve Naser Husaj edhe Uliks (Naser) Husaj, gé té
dy nga Peja dhe PRISHET aktgjykimi i Gjykatés Themelore né Pejé, C.nr.719/17 e datés
20.01,2021, dhe Iénda kthehet né rigjykim né gjykatén e shkallés sé paré.

Arsyetim

Gjykata Themelore né Pejé, me aktgjykimin ankimor C.nr.719/17 e datés 20.01.2021, ka
vendosur si vijon:

APROVOHET kérkesépadia e paditésve: Besim (Haxhi) Shala nga Peja té gjithé nga Banja e
Pejés, me vendgéndrim né Priboj, Republika e Serbisgé, ashtu gé:

I, ANULOHET kontrata mbi shitblerjen e patundshmérisé, Vr.6335/2011, e dt.17.08.2011, e
vértetuar prané Gjykatés Komunale né Pejé, e lidhur né mes té Millagig Momgilo, nga fshati
Vitomericé, Komuna e Pejés, té cilin e ka pérfagésuar, Naser Husaj, avokat nga Peja, me
autorizim nr.7569/11, te dt.07.06.2011, té vértetuar né gjykatén e Barit, Republika e Malit té Zi,
si shités né njé ané, dhe Uliks Husaj, nga Peja, si blerés né anén tjetér, mbi shitblerjen e
patundshmérisé nr.0735-1, né sipérfage prej 14835 m?, nr.0735-2, né sipérfage prej 551 m?,
nr.0736-0, né sipérfage prej 3564 m?, nr.0737-0, né sipérfage prej 3082 m?, dhe nr.0738-0, né
sipérfage prej 1450 m2, e pérshkruar né listén poseduese nr.149, ZK Vitomericé.

I1.Ku aktgjykim i shérben palés paditése pér kthimin e gjendjes sé méparshme kadastrale.

I11.OBLIGOHEN té paditurit: Naser Hysaj, dhe Uliks Hysaj, qé té dyté nga Peja, qé né ményre
solidare paditésve: Gordana Millagig, Bozho Millagiq dhe Tatjana Millagiq, té gjithé nga Banja

e Pejés, me vendgéndrim né Priboj, Republika e Serbisé, t'ju paguajné shpenzimet e procedurés
kontestimore, né shumé prej 2.938,00€, né afat prej 15 ditésh, nga dita e plotfugishmérisé kétij
aktgjykimi, nén_kércénimin e pérmbarimit mé dhuné.

Kundér kétij aktgjykimi né afatin ligjor ankesé kané paragitur té paditurit, duke e atakuar té
njéjtin pér shkak té shkeljeve té dispozitave té procedurés kontestimore, té vértetimit té gabuar
dhe jo té ploté té gjendjes faktike dhe té zbatimit té gabuar té sé drejtés materiale, me propozim
gé Gjykata e Apelit té aprovoj ankesén si té bazuar, ndérsa aktgjykimin e atakuar ta prishé dhe
léndén t’ia kthej gjykatés sé shkallés s€ paré né rigjykim.

| autorizuari i paditésit ka parashtruar pérgjigje né ankesé, me propozim gé té refuzohet ankesa
e té paditurve.

Gjykata e Apelit e Kosovés si gjykaté e shkallés sé dyté, pas vlerésimit té pretendimeve ankimore
lidhur me aktgjykimin e atakuar dhe komplet shkresave té 1éndés, né mbéshtetje té dispozités sé
nenit 194 dhe 195 té Ligjit pér Procedurén Kontestimore (LPK), ka gjetur se:

-Ankesa éshté e themelté.

Nga shkresat e I&ndés rezulton se paditésit, pérmes té autorizuarit té tyre, né gjykatén e shkallés
sé paré, me datén 19.01.2015, kané paraqitur padi kundér té paditurve Naser Husaj dhe Uliks
Husaj, qé té dy nga Peja, pér anulim té kontratés, me kérkesé té pérshkruar si né dispozitivin e
aktgjykimit té atakuar.

Gjykata e shkallés sé paré duke vepruar sipas padisé sé paditésve, pas shqyrtimit dhe
administrimit té provave té propozuara nga palét ndérgjygése si dhe té gjitha shkresave tjera té
Iéndés, ka nxjerré aktgjykimin e atakuar, me té cilin e ka aprovuar kérkesépadiné e paditésve,
duke vendosur mé decidivisht si né dispozitivin e té njéjtit. Né arsyetimin e aktgjykimit té
ankimuar gjykata e shkallés sé paré ka theksuar se né bazé té provave té administruara e ka
vértetuar nulitetin e kontratés sé shitblerjes pér paluajtshmérité kontestuese, ngase pér lidhjen e
tyre nuk jané plotésuar kushtet e pérgjithshme, respektivisht nuk jané plotésuar elementet
genésore té kontratés sé shitblerjes, té parapara me dispozitat ligjore té larte cituara té Ligjit mbi
Marrédhéniet e Detyrimeve (LMD-sé). Né bazé té ekspertizés sé grafologjisé éshté vértetuar se
nénshkrimi dhe shkrimi né anén e djathté té dokumentit Dok-1, dhe Dok-2, tek pjesa me shkrimin
,lzjavu-Potvrdu-Dao”, e dt.20.08.2011, nuk &shté i paraardhésit té paditésve, konkretisht tani té
ndjeri Momgilo Milagiq, (pér shitjen e ngastrave kadastrale nr.14/4, sipas listés poseduese
nr.116 ZK Crni Lug, né sipérfaqe prej 400 m? ne shumen prej 10.000€, dhe ngastrat kadastrale
nr.735/1-735/2, 736, 737, 738, sipas listés poseduese nr.139 ZK Vitomericé, né sipérfage prej
2.5 hektar, né ¢mimin prej 15.000€, té cilat ishin objekt i deklarimeve té kontestuara). Edhe pse
né bazé té autorizimit VVr.nr.7569/11, dt.07.06.2011, té vértetuar né Gjykatén e Tivarit, Republika
e Malit té Zi, tani i ndjeri Momgqillo Millagiq i'a ka dhéne autorizimin Naser Husaj, avokat nga
Peja, gé ne emér dhe né llogari té tij, t'ia gjejé blerésin dhe t'ia shet parcelat nr.735/1-735/2, 736,
737, 738, sipas listés poseduese nr.139 ZK Vitomericé, i padituri i paré Naser pa pas fare
konfirmin/pajtim nga ana e shitésit lidhur me ¢mimin pér shitjen e paluajtshmérive kontestuese,
i'a shet té paditurit t& dyté, djalit té vet, Uliks Husaj nga Peja, mirépo, pasi gé asnjérin nga
deklaratat e dt.20.08.2011, nuk jané té nénshkruara nga i ndjeri Momgqillo, dhe té njéjtat nuk
kané ndonjé efekt juridike, gjykata duke u nisur nga kéto fakte vendosi si né piken I té dispozitivit
té kétij aktgjykimi, duke anuluar kontratén mbi shitblerjen e patundshmérisé, Vr.6335/2011, e
dt. 17.08.2011.

Gjykata e shkallés sé paré né arsyetim té aktgjykimit mé tej ka theksuar se nuk ka ekzistuar
vullneti i njérés palé, pér ¢'arsye edhe kéto deklarata nuk ekzistojné. Si rezultat i té lartcekurave
del se né Kkété rast, ndér té tjera, ka munguar edhe baza (e lejueshme) e deklaratés, ngase né
mungesé té palés se deklaruar konsiderohet se ka munguar edhe géllimi juridik gé e ka shtyre
subjektin pérkatés (né kété rast paraardhésin e paditésve), qé té krijoj té drejta dhe té marré
detyrime, elemente kéto té cilat i japin karakterin juridik punés sé caktuar juridike. Né mungesé
té bazés sé kontratés, e cila mes tjerash duhet té jeté edhe e lejueshme, kontrata konsiderohet té
jeté nule. Prandaj, sipas vlerésimit pérfundimtar té késaj gjykate, kontrata e shitblerjes e cila
éshté objekt i kétij kontesti, nuk mund té ekzistoj, e njéjta konsiderohet té jeté nule, ngase nuk i
pérmbajné elementet esenciale t€ lartpérmendura, t€ cilat duhet t’i pérmbaj secila kontraté. Pér
ményrén e vendosjes si né dispozitiv té aktgjykimit té atakuar, gjykata e shkallés sé paré, ju ka
referuar neneve 4, 18, 39, 41.1, 893.1 dhe nenit 97 t& LMD-sé. Vendimin mbi shpenzimet
procedurale gjykata e ka marré ne bazé té dispozités se nenit 449, 452 dhe 463 té LPK-sé.

Gjykata e Apelit nisur nga kjo gjendje e ¢céshtjes vleréson se pérfundimi dhe géndrimi i gjykatés
sé shkallés sé paré nuk é&shté i drejté dhe si i tillé nuk mund té pranohet, pasi gé aktgjykimi i
atakuar éshté i pérfshiré né shkelje té dispozitave té procedurés kontestimore té paraparé me
nenin 182 par.2 pika n) té LPK-sé.

Kolegji i Gjykatés sé Apelit e Kosovés, pas analizimit dhe shqyrtimit me kujdes té shtuar té
provave gé gjenden né shkresat e Iéndés e né raport me pretendimet ankimore erdh né pérfundim
se ankesa éshté e bazuar, pér arsye se aktgjykimi i atakuar ka té meta, pér shkak té cilave nuk
mund té ekzaminohet, ngase ekzistojné kundérthénie pér faktet vendimtare midis asaj gé jepet
né arsyet e aktgjykimit dhe provave gé gjenden né shkresat e 1éndés, respektivisht gjykata e
shkallés sé paré gjaté shqyrtimin kryesor me provat e administruara nuk ka arritur gé té vérteton
faktin vendimtar se autorizimi i pretenduar si jo valdi i dhéné nga pronari juridik ka gené i
falsifikuar, gjegjésisht éshté kegpérdorur nga autorizim marrési-i padituri i paré, mandej né
shkresat e 1éndés gjendet aktakuza e Prokurorisé Themelore né Pejé PP/II Nr.759/2016 e datés
07/06/2017, nga e cila rezulton se éshté ngritur aktakuzé kundér té paditurit té paré Naser Husaj,
lidhur me pretendimet pér kegpérdorim té autorizimit né fjalé pér ngastrat kontestuese, té cilén
rrethané relevante, gjykata e shkallés sé paré nuk e ka sgaruar dhe né shkresat e 1éndés né kété
drejtim nuk ka prova gé vértetojné rezultatin e késaj procedure penale e cila éshté e réndésishme
pér vértetimin e faktit vendimtar. Sipas nenit 14 té LPK-sé parashihet: Né procedurén
kontestimore gjykata, né piképamje té ekzistimit té veprés penale dhe té pérgjegjésisé penale té
kryerésit, éshté e lidhur me aktgjykimin e formés sé preré té gjykatés penale, me té cilin i
pandehuri éshté shpallur fajtor. Gjykata e shkallés sé paré si pasoj e mos vértetimit té drejt dhe
té ploté té gjendjes faktike e njéjta e aplikon gabimisht edhe té drejtén materiale qé ka té béjé me
nulitetin e kontratés dhe dispozitat ligjore gé rregullojné rrezueshmerin e kontratés e qé jané dy
institute juridike té ndryshme né té Drejtén mbi Marrédhéniet Detyrimore si dhe pér
rrezueshmerin e kontratés parashihet afati prekluziv brenda té cilés periudhé duhet té ngritét
padia. Me nenin 89.1 té LMD-sé pérkufizohet Kontrata Nule si vijon: Kontrata qé éshté né
kundérshtim me rendin publik, dispozitat urdhéruese, ose moralin e shogérisé éshté nule, né
qofté se géllimi i rregullés sé cenuar nuk udhézon né ndonjé sanksion tjetér apo né qofté se ligji
né rastin e caktuar nuk parashikon di¢ tjetér, ndérsa me nenin 97 té LMD-sé parashihet:
Kontrata éshté e rrézueshme kur e ka lidhur pala me aftési té kufizuar pér té vepruar, kur gjaté
lidhjes sé saj ka pasur té meta né piképamije té vullnetit té paléve, si dhe kur kjo gjé éshté caktuar
me kété ligj ose me dispozité té vecanté. Né rastin konkret, gjykata e shkallés sé paré me provat
e administruara nuk ka arritur té vérteton faktin vendimtar se Kontrata e shitblerjes sé
patundshmérisé e vértetuar né Gjykatén Themelore né Pejé Vr.6335/2011 e datés 17/08/2011, a
éshté lidhur sipas ligjit apo kualifikohet si Kontraté nule apo si Kontraté e rrézueshme. Andaj,

shkeljet e tilla pérfagésojné shkelje thelbésore té dispozitave té procedurés kontestimore gé kané
pasur ndikim né marrjen e aktgjykimit té ligjshém dhe té drejté.

Andaj, pér kété arsye Gjykata e Apelit, vleréson se aktgjykimi i atakuar ka té meta pér shkak té
cilave nuk mund té ekzaminohet, éshté i pakuptueshém dhe kontradiktor me arsyetimin e tij, gjé
e cila éshté shprehimisht e pércaktuar me ligj, pérkatésisht me nenin 182 paragrafi 2 pika n),
lidhur me nenin 160 té LPK-sé. Pér shkak té kundérthénieve e shkeljeve ligjore té evidentuara si
mé sipér, Gjykata e Apelit konstaton se me rastin e nxjerrjes sé aktgjykimit, gjykata e shkallés
sé paré ka neglizhuar dispozitat e nenit 160 té LPK-sé&, qé shprehimisht pércaktojné té gjitha
elementet gé secila pjesé e njé aktgjykimi duhet té pérmbajé, pér té qené i kuptueshém, strukturor
e i ligjshém. Té dhénat né arsyetim té aktgjykimit éshté dashur té pérputhen me secilén piké té
dispozitivit, e té dyja kéto pjesé, té pasqyrojné rrjedhén e ngjarjeve e té procedurés sé zhvilluar
lidhur me kété céshtje, pérfshiré kétu théniet e paléve, provat e administruara dhe gjetjet e
gjykatés né fund.

Nga arsyet e cekura Gjykata e Apelit, gjeti se gjykata e shkallés sé paré ka béré shkeljen e
dispozitave té sipércituara, té cilat né ri proceduré duhet té eliminohen né até ményré gé té eviton
shkeljet e theksuara si mé larté, ashtu gé fillimisht té vértetoj faktin se procedura penale e iniciuar
sipas aktakuzés sé Prokurorisé Themelore né Pejé PP/Il Nr.759/2016 e datés 07/06/2017 deri né
cilén fazé té procedurés penale ka arritur. Nése rezulton se procedura penale nuk ka pérfunduar
ende me vendim té plotfugishém, atéheré té vleréson se a jané plotésuar kushtet ligjore pér
ndérprerjen e procedurés kontestimore si¢ parashihet me nenin 278.2 t& LPK-sé. Nése rezulton
se procedura penale ka pérfunduar me vendim té plotfugishém penal, atéheré té sigurohen
aktgjykimi i plotfugishém. Nése éshté nxjerr aktgjykim penal fajésues dhe nuk éshté vendosur
pér anulimin e punés juridike kontestuese, atéheré té vleréson se bartja e pronésisé kontestuese
nga titullari i méparshém e tek i padituri i dyté a ka gené né kundérshtim me dispozitat imperativé
apo jo dhe pas pérfundimit té shqyrtimit gjykata duhet té keté kujdes gqé vendimi né strukturé
dhe pérmbajtje té jeté né pajtim me dispozitén e nenit 160 LPK-sé, duke hartuar njé dispozitiv
té qarté dhe té pérmbarueshém, si dhe arsyetim té mjaftueshém, né té cilin pérfshihen kérkesat e
paléve, faktet gé i kané parashtruar dhe provat gé i kané propozuar, cilat nga faktet e tilla i ka
vértetuar, pse dhe si i ka vértetuar ato fakte, e po gé se i ka vértetuar me ané té provave, cilat
prova i ka shfrytézuar dhe si i ka vlerésuar ato, té gjitha kéto me géllim gé té nxjerré njé vendim
té ligjshém dhe té drejté.

Nga té cekurat me larté, e né mbéshtetje té dispozitave nga neni 194, dhe 195 parag.1 pika (c) e
LPK-sé, u vendosé si né dispozitiv té kétij aktvendimi.

GJYKATA E APELIT E KOSOVES NE PRISHTINE
Departamenti i Pérgjithshém-Divizioni Civil
Ac.nr.2224/21, me daté 11.06.2024

Kryetar i kolegjit-Gjyqtari
Liridon Maloku

